
GOUVENE CUOMO ANONSE NOUVO DIREKTIV DEPATMAN SEVIS FINANSYE A
POU GRANDI PLIS KAPASITE LOPITAL YO

Yo te bay konpayi asirans yo enstriksyon pou sispann pre-otorizasyon ak
egzijans administratif yo pandan COVID-19 la

Sekou yo pral ede lopital yo kenbe ase kapasite kabann pou yo ka trete pasyan
ki gen COVID-19 yo

Direktiv yo te prepare nan kolaborasyon avék endistri asirans lan ak lopital yo

Gouvéne Andrew M. Cuomo te anonse jodi a yon |ét sikileé ke Depatman Sévis
Finansye (Department of Financial Services, DFS) a te pibliye, ki te prepare nan
kolaborasyon avek endistri asirans lan ak lopital yo, ki bay konpayi asirans yo
enstriksyon pou sispann kék pre-otorizasyon ak egzijans administratif pou ede lopital
yo aplike pwotokol "Ogmantasyon ak Fleksibilite" (Surge and Flex) Eta New York la.
Pwotokal la, ki mande tout lopital yo pou kbmanse agrandi kapasite kabann yo pou
prepare yo pou yon vag COVID-19, fé pati plan COVID-19 pou ivé a ke Gouvené a te
anonse denyéman. Gras ak aksyon jodi a, lopital yo pral pare pou transfere byen vit
pasyan yo ant lopital yo epi, |1& sa apwopriye, pou bay pasyan yo egzeyat pou ale nan
sant swen sante espesyalize yo oswa pou ale lakay yo pou ka ogmante kapasite
kabann yo ak ekilibre kantite pasyan yo. Yo te bay yon sekou réglemante ki sanble nan
mwa mas la pandan premye vag COVID-19 la nan eta a.

"Avék vaksen an ki pare, nou kapab wé limyé nan fen tinél la, men nan vités n ap rive
la ap depann sélman de aksyon nou yo", Gouvéné Cuomo te deklare. "Apre sa nou
te fin wé pandan prentan an, nou konnen ke evite lopital yo vin debdde dwe rete yon
priyorite prensipal pi devan. Gras ak pwotokol inovaté "Ogmantasyon ak Fleksibilite"
New York la ki anplas kounye a, nouvo direktiv sa yo pral ede rasyonalize kapasite
lopital yo pou transfere byen vit pasyan yo ant sant yo, ogmante kapasite kabann ak
ekilibre kantite pasyan yo".

Lét sikilé a bay konpayi asirans yo enstriksyon pou sispann egzijans annapre yo
pandan 60 jou:

e Revizyon pre-otorizasyon pou operasyon pasyan enténe pwograme ki ijan oswa
ki pa opsyonél, ospitalizasyon ak transfé ant lopital yo;


https://www.dfs.ny.gov/industry_guidance/circular_letters/cl2020_17
https://www.governor.ny.gov/news/governor-cuomo-announces-winter-plan-combat-covid-19-surge-new-york-state
https://www.dfs.ny.gov/reports_and_publications/press_releases/pr202003201

o Revizyon pre-otorizasyon pou reyabilitasyon pasyan enténe yo ak sévis swen
sante lakay apre ospitalizasyon yon pasyan; epi

e Revizyon pre-otorizasyon pou sevis sante mantal pou pasyan enténe apre
ospitalizasyon yon pasyan.

Direktris Depatman Sévis Finansye a, Linda A. Lacewell, te deklare, "Yon
sispansyon tanporé pre-otorizasyon ak |6t egzijans administratif yo bay fleksibilite ki
nesesé pou lopital yo pandan moman difisil sa a pou ka genyen ase kapasite kabann
nan lopital. Nou ankouraje konpayi asirans ak lopital yo pou kontinye travay ansanm
pou asire pasyan ki gen COVID-19 yo resevwa swen yo bezwen".

Komisé Depatman Sante Eta New York la, Dokté Howard Zucker, te deklare,
"Pandan n ap travay pou aplike Plan lvé Gouvéné Cuomo a, chanjman réglemanté sa
yo pral ede kenbe espas lopital yo disponib pou tout moun ki gen bezwen epi pral
akselere livrezon sévis yo. Menm si Nouyokeé yo te fé yon bon travay nan ralanti
pwopagasyon an, COVID-19 la kontinye rete yon menas, epi li enpdtan pou pasyan yo
jwenn swen yo bezwen osi vit sa posib”.

N ap raple konpayi asirans yo ke yo gen entédiksyon pou refize depatman dijans lan
ak tretman lopital pou yon pasyan enténe yo te bay pandan eta dijans ki deklare a pou
ka COVID-19 ki dyagnostike oswa sispek kom pa nesesé medikalman dapre revizyon
retwospektif la. Anplis de sa, lopital yo ta dwe itilize tout efd yo pou kontinye bay
konpayi asirans yo notifikasyon, sa gen ladan enfomasyon ki nesesé pou konpayi
asirans lan ede nan kowoddinasyon swen ak planifikasyon egzeyat ospitalizasyon dijans

yo.
Depatman Seévis Finansye a ankouraje anpil administraté tyés pati yo tou pou aplike
dispozisyon lét sikilé a bay aranjman sévis administratif yo avék plan oto-finanse yo
pou asire lopital yo kapab aplike pwotokol "ogmantasyon ak fleksibilite" eta a.

Li yon kopi lét sikilé a sou sitwéb DFS la.

